
	Програма за помош на лица погодени од тешки околности – општи информации 

	Исплати за итна помош и помош за итно обновување на домот 
Macedonian | Македонски


[bookmark: _ma99nbe1zb2c]Финансиска поддршка при тешка вонредна состојба
Тешка вонредна состојба може да биде:
· шумски пожар
· поплава
· бура
· земјотрес. 
Овие вонредни состојби може да предизвикаат штета на:
· домови
· згради
· патишта 
· дрвја.
Ако во местото каде што живеете настане тешка итна состојба, владата на Викторија може да ви даде пари за да ви помогне. Не треба да ги вратите тие пари.
Постојат два вида на исплати:
1. Исплата за итна помош (Emergency relief payment)
2. Помош за итно обновување на домот (Emergency re-establishment assistance).
Исплата за итна помош (Emergency relief payment)
Можеби ќе можете да ја добиете оваа исплата доколку е достапна.
Исплатата за итна помош може да ви помогне да платите за работи што ви се најпотребни, вклучувајќи:
· храна
· облека
· лекови 
· сместување. 
Исплатите за итна помош се засноваат на фиксен износ за секој член од вашето домаќинство.
Исплатата не се пресметува врз основа на тоа колку пари заработувате.
Кој може да добие исплата за итна помош
Можете да поднесете барање за оваа исплата ако: 
· вашиот дом е погоден од тешка вонредна состојба
· моравте да го напуштите вашиот дом или не можете да се вратите во вашиот дом поради тешка вонредна состојба
· ви требаат пари за да купите работи како на пример храна или да платите за сместување.
Поднесување барање за исплата за итна помош
Ќе треба да поднесете барање за исплата. Министерството за семејства, праведност и домување ќе го разгледа вашето барање. Ќе ве известат дали ги исполнувате условите за исплата.
Во зависност од вонредната состојба, може да има неколку различни начини за поднесување барање за исплата за итна помош.
Лично
Можете да проверите дали има отворен Центар за итна помош (Emergency Relief Centre) во вашата близина на веб-страницата www.emergency.vic.gov.au/relief. Ако има, можете да одите таму лично. Ако можете, донесете документ за идентификација со вас, како на пример:
· возачка дозвола
· Medicare картичка
· писмо или сметка за комунални услуги на која е прикажана вашата адреса.
Кога ќе пристигнете, некој од владата на Викторија ќе разговара со вас за да види дали ги исполнувате условите. Ако ги исполнувате условите, тој/таа ќе ви помогне да поднесете барање за исплата за итна помош.
Онлајн
Понекогаш можеби ќе можете да поднесете барање за исплата за итна помош онлајн (преку интернет). За упатства, посетете ја веб-страницата: www.emergency.vic.gov.au/relief
Итна помош за обновување на домот
Можеби ќе можете да ја добиете оваа исплата, доколку е достапна, ако:
· немате многу пари за да го поправите вашиот дом кој е оштетен во тешка вонредна состојба
· немате осигурување на објектот или на покуќнината
· не можете да се вратите во својот дом бидејќи тој е оштетен или уништен
· не можете да пристапите до вашиот дом повеќе од 7 дена поради тешка вонредна состојба.
Износ на исплатата
Колку пари ќе добиете зависи од работи како што се:
· бројот на луѓе што живеат во вашиот дом
· колкав дел од вашата куќа е оштетен
· колку пари заработувате.
Овие пари може да ги користите за:
· чистење на вашиот дом и престој на друго место
· поправки во вашиот дом
· повторна изградба на вашиот дом
· замена на оштетената покуќнина.
Како да поднесете барање
За информации за тоа како да поднесете барање за оваа исплата:
· јавете се на телефонската линија VicEmergency на 1800 226 226 (притиснете 9 за толкувач)
· посетете ја веб-страницата www.emergency.vic.gov.au/relief.
Некој од Министерството за семејства, праведност и домување може да разговара со вас и за поднесување барање за исплата за обновување на домот. Тој/таа ќе може да ви помогне да поднесте барање.
Со вашето барање ќе треба да ни покажете одредени документи. Ќе треба да покажете доказ за:
· идентитет, на пример, возачка дозвола или пасош
· приходи, на пример, потврда за исплатена плата или извештај за исплата од Centrelink
· статус на осигурување, на пример, документ од вашата осигурителна компанија
· штетата врз вашиот дом, на пример, фотографии од штети или проценки за поправки.
Повеќе помош и поддршка
Владата на Викторија и вашата општина (council) можат да ви помогнат да најдете други услуги за помош и враќање на нормалниот живот. 
Доколку ви е потребна помош, јавете се на телефонската линија на VicEmergency на 1800 226 226. Притиснете 9 за толкувач.
Можете да најдете информации за помош и враќање на нормалниот живот на веб-страницата www.emergency.vic.gov.au/relief. Може, исто така, да проверите на веб-страницата на вашата општина и на социјалните медиуми.
Информации за Програмата за помош на лица погодени од тешки околности
За повеќе информации во врска со Програмата за помош на лица погодени од тешки околности (Personal Hardship Assistance Program), посетете ја веб-страницата www.services.dffh.vic.gov.au/personal-hardship-assistance-program
Важни контакти
Општина:
· Побарајте ја вашата општина на www.vic.gov.au/know-your-council 
VicEmergency:
· Јавете се на дежурната телефонска линија на 1800 226 226
· Посетете ја веб-страницата www.emergency.vic.gov.au 
Служби за семејно насилство:
· Јавете се во Центарот за помош при семејно насилство „Safe Steps“ на 1800 015 188
	За да го добиете овој документ во друг формат, испратете имејл до Одделот за управување со вонредни состојби (Emergency Management Branch)<emb@dffh.vic.gov.au>.

Достапно на Програма за помош на лица погодени од тешки околности (Personal Hardship Assistance Program) (dffh.vic.gov.au)<https://services.dffh.vic.gov.au/personal-hardship-assistance-program>

